
[mpuls live da Domat/Ems

M (rtr) «Sinilviv!», la turnea per festi-
var ils 25 onns da I'emissiun Impuls da
Radiotelevisiun Svizra Rumantscha
(RTR), sa ferma durant ils Dis da Litte-
ratura (DDL) a Domat/Ems. La setavla
ed ultima occurrenza ha lieu dumen-
gia, ils 4 da november 2018 a las 10:30,
en il salun da coiffeur Haaratelier a
Domat/Ems. Per quest finale vegnan a
preleger ils trais pli novs auturs da I'emis-
siun Impuls, numnadamain Carlo Beer,
Sidonia Pazeller, Jessica Zuan e l'autura
Myriam Pelican. Visitadras e visitaders
pon udir texts novs e vegls, divertents e
trists davart las rimas tranter las lingias (il
tema dals DDL), sur dal scriver per sur-
viver, sur da chignons ed autras frisuras,
da sfendachavels u da glieud cun pail sin
ils dents.

Er grazia a 'emissiun Impuls ¢ la sce-
na da litteratura rumantscha oz viva e
vasta sco anc mai. Questa ultima ediziun
da «Sin il vivl» metta perquai il focus sin
aspect impurtant da la promoziun da
«novAs auturas» che 'emissiun Impuls fa
dapi il 1993. Las redacturas responsablas
per ils Impuls, fin 2016 era quai Rita Uf-
fer e dapi lura Flurina Badel, han num-
nadamain adina er ina funcziun da
tschertgatalents. Pliras auturas e plirs au-
turs han fatg lur emprims pass litterars en
il public cun scriver Impuls.

Uschia per exempel er Sidonia Pazel-
ler (*1998), actualmain la pli giuvna au-
tura d’Impuls, che vegn a preleger. La gi-
uvna da Tarasp scriva pir dapi quest atun
per Uemissiun Impuls. Per ses texts gio-
ga ella gugent cun clischés e scriva adina
cun ina buna purziun umur. Carlo Beer
¢ creschi si a Sedrun e studegia reschis-
sur e librettist da film a la Scola Auta
d’Art. Era el na scriva anc betg ditg per
Impuls e n’ha uschiglio anc mai publit-
ga ses texts, persuenter scriva el istorgias
che van sutla pel. Pli enconuschenta ¢ la
poetessa Jessica Zuan da Segl-Maria. El-

la ha publitgd cun success ses emprim
tom da poesias «LCorizi / La tempéte»
I'onn passd. Per emissiun Impuls scriva
e publitgescha ella uss per 'emprima gia-
da er texts da prosa: istorgias poeticas da
ses mintgadi a Barcelona, 13, nua che Jes-
sica Zuan viva cun sia famiglia. La quar-
taautura da quest quartet empermettent
¢ Myriam Pelican. Ella scriva ses Impuls
en il dialect da Domat gia dapi I'onn
2011.

La turnea é publica, I'entrada libra. Loccurren-
za ha lieu en il Haaratelier, Gassa Suto 43a
a Domat/Ems.

«La cigna»

M (cp) La paraula «La cigna» e ina ve-
glia paraula sursilvana. En la Cresto-
mazia rumantscha era ella publitgada
sut il titel «La schvana» e vegnida nu-
dada a Breil. La CER ha lascha raquin-
tar Gabriela Holderegger Pajarola
quest’istorgia da nov en ina bella lin-
gua actuala. Lillustratura Jacinta Can-
dinas ha crea las illustraziuns latiers,
en in stritg fin e plain colur viva. La
CER ha cumenza cun I'ediziun da parau-
las rumantschas — raquintadas ed illus-
tradas da nov — per betg laschar ir ellas en
emblidanza e per mantegnair e dar vina-
vant quests prezius cuntegns culturals a
las proximas generaziuns.

Suenter las ediziuns da success Traide-
schin/Tredeschin  (publitgada l'onn
2014) e Lina e Linard (2017), suonda
qua uss 'emprima paraula sursilvana.

Il giuven martgadant che va vi surmar
perda cun dar troccas tut quai ch’el ha:
ses bastiment, sia rauba ed il davos er anc
sia vita. Cum grisch al lascha dentant via-
giar vinavant sut la cundiziun ch’el ve-
gnia exact en in onn tar el en 'America.
La sto el ademplir trais incumbensas che
paran nunschliablas ... Ma per fortuna

— ina paraula rumantscha

C L]
L cegna
Ing parauta sursilvang
lilustrada da Jocinta Candinas

vegn la cigna en agid ad el. Il cudesch
cumpara en duas versiuns (sursilvan e ru-
mantsch grischun) ed illustra tras. Parau-
las ¢n adattadas per tut las vegliadetgnas.
Grazia a la scrittira gronda ¢ el pero era
in bun med per uffants ch’emprendan a
leger. Jacinta Candinas (1975) ¢ creschi-

da si a Sumvitg. Ella ha studegia ,educa-
ziun estetica e ,medias digitalas’ a la
Scola auta da Lucerna. Ella expona re-
gularmain sias ovras d’art en exposiziuns
singulas ed en gruppa e lavura sco artis-
ta e magistra da dissegnar. Per diversas
publicaziuns ha ella cre las illustraziuns
(Gloria e tschugalatta, Zaccarias, Cairo-
Lucerna-Coira). Jacinta Candinas ha
retschavi in premi da promoziun dal
chantun Grischun e viva cun sia fami-
glia a Lucerna.

Gabriela  Holderegger  Pajarola
(1976) & creschida sia Schluein e viva oz
cun sia famiglia a Cazas. Ella ha ina pass-
iun per linguas e cudeschs e lavura en sia
professiun sco translatura tar la Lia Ru-
mantscha mintga di cun pleds e pleda-
ris. En sia uffanza ha ella sezza tadla sa-
vens paraulas. Oz raquinta ella questas
ed autras istorgias fitg gugent a ses trais
uffants.

Vernissascha: a chaschun dals Dis da litteratu-
ra, dumengia, ils 4 da november 2018, a las 09.45
en la halla polivalenta Tircal a Domat. En pre-
schientscha da I'autura e I'illustratura.

1l cudesch custa 24.00 francs e po vegnir retratg
en las librarias u sut www.chasaeditura.ch.

«Olivia, jeu hai empriu d’enconuscher aschi in vegl»

M (cp) Lautura giuvna Asa Hendry pre-
schenta ses debut cul titel «Sin laut-
get». Ella raquinta da la giuvna Emma
ch’emprenda d’enconuscher in autur.
Els cumenzaninarelaziun, schegea che
I'autur & dubel uscheé vegl sco Emma...

Ah gie! Con vegls?”

“Grev da dir. Aschi vegls ch'el ei aunc at-
tractivs, denton aunc buc in tat’.

“Mo gliez ei lu empau grusig’.

“Na, na, forsa aschi trentaschun?”

Asa Stina Hendry ha gia publiga avant
trais onns in cudesch, lezza giada anc en-
semen cun Flurina Albin («Emalio»,
CER). Pudair publitgar cun mo 19 onns
in agen titel ¢ in cas rar. Betg mo en I'in-
tschess rumantsch. Tant pli avain nus
plaschair da puder edir quest cudesch
dad Asa Stina Hendry.

El raquint «Sin lautget» descriva I'au-
tura oriunda da la Lumnezia a moda cu-
raschusa, decidida e radicala la vita da la
giuvna Emma. Lalectura dalas brevs dad
Andreas Walser — in giuven artist da Cui-

ra, ch’¢ sa rendi 1928 cun 20 onns a Pa-
ris e morts [a mo dus onns pli tard en con-
sequenza d’ina vita destructiva e plain

S. Hendry
lautget

consum da drogas — sa maschaida tras il
raquint cun la vita dad Emma. Asa Stina
Hendry lai prender part nus a la figura
Emma en ina fasa plain plaschair da vita
e marveglias da scuvrir, en ina fasa da sex,
drugs and rock’n roll. La scriventa ha in
grond power e ristga da duvrar il rispli
sco scalpel e furar [a nua ch’i fa mal.

Asa S. Hendry ¢ creschida si a Vella/
Lumnezia ed ha gest termina la matura a
la Scola chantunala.

Ensemen cun Flurina Albin ha ella
publitga il cudesch da fantasy «Emalio»
(Chasa Editura Rumantscha, 2015).

Asa S. Hendry scriva regularmain
texts per gasettas e revistas, ella ha guda-
gnd 2016 il premi da scriver Term Bel.

Vernissascha: a chaschun dals Dis da
litteratura, sonda ils 3 da november
2018, a las 18.00 en la halla polivalenta
Tircal a Domat. En preschientscha da
lautura. Moderaziun: Esther Krittli.

Il cudesch custa 25.00 francs e po vegnir retratg
en las librarias u sut www.chasaeditura.ch

Quatter pitgas d’auta tensiun
cupitgadas sin il pass da’Alvra

La malaura causescha vinavant distur-
bis en il Grischun dal Sid: Sin il pass da
I'Alvra han ils vents burascus fatg cupi-
tgar pitgas d'auta tensiun e buffa davent
parts dal tetg da I'ospizi e da la tegia
d’alp. Gia la notg passada aveva l'aura
causa diversas interrupziuns dal cur-
rent electric. Ils vents burascus han fatg
cupitgar quatter pitgas da la lingia d’auta
tensiun che maina sur il Pass da 'Alvra en
Engiadina. Quai communitgescha Swiss-
grid. Las lingas da 380kV Filisur-Robbia
sco er Pradella-Robbia/Segl sajan ord
funcziun. Il provediment d’electricitad sa-
ja dentant garanti. Actualmain na dettia
naginas interrupziuns dal current electric.
Dapi la dumengia saira sajan en 'en-ti-
ra Svizra sis lingias en il territori alpin per-
tutgadas dal stempra. Il mument vegn anc
calcula quant grond ch'ils donns én.

Stratg davent tetg da I'ospiz
sinl'Alvra

Il sgol da recognosziun da la Swissgrid ha
er anc mussa tut in auter maletg: La mal-
aura haja er stratg davent ina part dal tetg
dalospiz e dal stabiliment da I'alp gist en
vischinanza. Quai ha conferma Urs Niede-
regger, il chanzlist da La Punt, sin dumon-
da da RTR.

Il donn ¢ vegni calculad cun radund
200’000 francs e saja gia annunzia a la se-
giranza. LavischnancadalLaPuntela pos-
sessura da l'ospiz.

La Punt n’¢ betg be pertutga sin l'Alv-
ra da donns tras ils vents burascus: En il

«God Arvins» én vegnids buffads enturn
radund 1500 bostgs, quai tenor il mana-
der dala gruppa forestala da la Punt, Ralf
Fluor.

Interrupziuns da la rait da

forza electrica
Gia la notg passada han vents, naiv e
malaura procura per difficultads en il
provediment electric dal Grischun dal
Sid. Sco quai cl’il furnitur d’electricitad
Repower communitgescha, sajan las
equipas da pichet stadas tutla notgen ac-
ziun:

Il glindesdi saira las 19.40 sajan stadas
passa 1080 chasadas a Brusio per curt
senza electricitad, pervi che las lingias
d’electricitad sajan stadas surdumanda-
das. In'autra interrupziun ha pertutga
per 25 minutas fin 2 2800 chasadas en las
fracziuns u vischnancas da Le Prese, Pra-
da, Cologna, Li Curt, Poschiavo e San
Carlo. La raschun da quest’interrupziun
sajan stads bostgs e roma ch’ils vents
ferms hajan buffa sin las lingias.

Suenter mesanotg én lura stadas per-
tutgadas perfin 24’000 chasadas engiadi-
naisas — ellas sajan stadas per 10 minutas
senza electricitad. Quai pervi che vents
ferms avevan engrevgia la funcziun da la
lingia d’electricitad dal Puschlav sur il
Bernina en Engiadina. Las 00.58 ¢n lura
er anc ina giada radund 3500 chasadas
en la Valposchiavo stadas 13 minutas
senza electricitad pervi d’in disturbi en la
staziun da trafo a Campocologno.

lis vents han stratg cun sai la gronda part dal tetg da I'ospiz sin I’Alvra.

